
ՈՐՈՇՈՒՄ
19 նոյեմբերի 2014 թվականի №422Ա
ք.Երևան
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ ՀԱՆՁՆԱԺՈՂՈՎՒ 2005 ԹՎԱԿԱՆԻ ՆՈՅԵՄԲԵՐԻ 4-Ի (159Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ «Հ.Ա.Գ. ԵՌՅԱԿ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆԸ ՆԱԽԱԶԳՈՒՇԱՑՆԵԼՈՒ ՄԱՍԻՆ 
 Հաշվի առնելով, որ՝
ա) «Հ.Ա.Գ. ԵՌՅԱԿ» սահմանափակ պատասխանատվությամբ ընկերությունը (այսուհետ՝ Ընկերություն) 2014 թվականի հոկտեմբերի 17-ի գրությամբ խնդրել է փոփոխություններ կատարել Հայաստանի Հանրապետության հանրային ծառայությունները կարգավորող հանձնաժողովի (այսուհետ՝ Հանձնաժողով) 2005 թվականի նոյեմբերի 4-ի «Հ.Ա.Գ. ԵՌՅԱԿ» սահմանափակ պատասխանատվությամբ ընկերությանը «Գառնի-1» փոքր հիդրոէլեկտրակայանում էլեկտրական էներգիայի (հզորության) արտադրության լիցենզիա տրամադրելու մասին» №159Ա որոշման 2-րդ կետով հաստատված էլեկտրական էներգիայի (հզորության) արտադրության №0184 լիցենզիայի պայմաններում՝ ամրագրելով ներդրումային ծրագրի իրականացման արդյունքում փոխարինված ագրեգատները և նոր հզորությունը,
բ) Ընկերության «Գառնի-1» փոքր հիդրոէլեկտրակայանում հիդրոագրեգատների փոխարինման ներդրումային ծրագրին համաձայնությունը տրվել է Հանձնաժողովի 2014 թվականի փետրվարի 19-ի №21Ա որոշմամբ, 
գ) որ Հայաստանի Հանրապետության արդարադատության նախարարության աշխատակազմի իրավաբանական անձանց պետական ռեգիստրի գործակալության պաշտոնական կայքում տեղակայված տեղեկատվության համաձայն՝ 2013 թվականի նոյեմբերի 15-ին տեղի է ունեցել Ընկերության մասնակիցների փոփոխության գրանցում՝ 60 տոկոս բաժնեմասի վաճառքով, 
դ) «Էներգետիկայի մասին» Հայաստանի Հանրապետության օրենքի 27-րդ հոդվածի 4-րդ մասի համաձայն՝ փոքր հիդրոէլեկտրակայաններում էլեկտրական էներգիայի (հզորության) արտադրության գործունեության լիցենզիա ունեցող անձինք իրենց կանոնադրական կապիտալում 25 տոկոս և ավելի մասնակցություն ունեցող բաժնետերի կամ փայատերի կողմից 25 տոկոս և ավելի բաժնետոմսեր վաճառելու գործարքների իրականացման օրվանից 15 աշխատանքային օր առաջ այդ մասին գրավոր տեղեկացնում են Հանձնաժողովին,
ե) Ընկերության բաժնեմասերի օտարումը տեղի է ունեցել առանց Հանձնաժողովին տեղեկացնելու, այսինքն՝ «Էներգետիկայի մասին» Հայաստանի Հանրապետության օրենքի 27-րդ հոդվածի 4-րդ մասի պահանջի խախտմամբ, և
 հիմք ընդունելով «Էներգետիկայի մասին» Հայաստանի Հանրապետության օրենքի 30-րդ հոդվածի 1-ին կետը, 42-րդ հոդվածը և Հայաստանի Հանրապետության հանրային ծառայությունները կարգավորող հանձնաժողովի 2013 թվականի նոյեմբերի 1-ի «Էներգետիկայի բնագավառում գործունեության լիցենզավորման կարգը հաստատելու և մի շարք որոշումներ ուժը կորցրած ճանաչելու մասին» №374Ն որոշումը` Հանձնաժողովը որոշում է.
1. Հանձնաժողովի 2005 թվականի նոյեմբերի 4-ի «Հ.Ա.Գ. ԵՌՅԱԿ» սահմանափակ պատասխանատվությամբ ընկերությանը «Գառնի-1» փոքր հիդրոէլեկտրա- կայանում էլեկտրական էներգիայի (հզորության) արտադրության լիցենզիա տրամադրելու մասին» №159Ա որոշմամբ Ընկերությանը տրամադրված էլեկտրական էներգիայի (հզորության) արտադրության №0184 լիցենզիայի պայմանների՝
1) 4.1-րդ կետում «դրվածքային հզորությունը կազմում է 350 կՎտ» բառերը փոխարինել «հաշվարկային հզորությունը կազմում է 460 կՎտ» բառերով.
2) հավելվածը շարադրել նոր խմբագրությամբ՝ համաձայն հավելվածի: 

2. «Էներգետիկայի մասին» Հայաստանի Հանրապետության օրենքի 27-րդ հոդվածի 4-րդ մասի խախտման համար Ընկերությանը նախազգուշացնել:
3. Սույն որոշումն ուժի մեջ է մտնում ստորագրման պահից։

 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
 ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ
 ՀԱՆՁՆԱԺՈՂՈՎԻ ՆԱԽԱԳԱՀԻ ՏԵՂԱԿԱԼ՝ 



Շ. ԿԻՐԱԿՈՍՅԱՆ 
 ք. Երևան
 19 նոյեմբերի 2014թ.
 ժամը 1600
Հավելված
Հայաստանի Հանրապետության հանրային ծառայությունները կարգավորող հանձնաժողովի 2014 թվականի նոյեմբերի 19-ի №422Ա որոշման
Հավելված №1

Հայաստանի Հանրապետության հանրային ծառայությունները կարգավորող հանձնաժողովի 2005 թվականի նոյեմբերի 4-ի №159Ա որոշմամբ հաստատված լիցենզիայի պայմանների

ԷԼԵԿՏՐԱԿԱՆ ԷՆԵՐԳԻԱՅԻ (ՀԶՈՐՈՒԹՅԱՆ) ԱՐՏԱԴՐՈՒԹՅԱՆ ԼԻՑԵՆԶԻԱ
Լիցենզիա №0184
	տրված է
	«Հ.Ա.Գ. ԵՌՅԱԿ» սահմանափակ պատասխանատվությամբ ընկերությանը

	
	(լիցենզավորված ընկերության անվանումը )


«Գառնի-1» փոքր ՀԷԿ-ի էներգակայանքների ցուցակը 
	Հիմնական սարքավորման անվանումը

և կայանային համարը
	Սարքավորման
մակնիշը
	Սարքավորման 

դրվածքային հզորությունը 
	Արտադրության
տարեթիվը

	Հիդրոտուրբին N 1
Գեներատոր N 1

Հիդրոտուրբին N 2

Գեներատոր N 2

	 ՇՇ-75-4հ-70

СМА-280-250/4-У2

ԱՌ45-հ-35

СГ-2-315

	300 կՎտ

250 կՎտ

160 կՎտ

315 կՎտ 
	2014
1993
2014
2013

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ


ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ ՀԱՆՁՆԱԺՈՂՈՎ

